
ТАҚРИЗИ
муассисаи тақриздиҳанда ба диссертатсия ва автореферати Саидова 
Нилуфар Абдулмаҷидовна дар мавзуи “Таҳлили луғавӣ-грамматикии 
зарф дар забонҳои тоҷикӣ ва англисӣ (дар асоси маводи “Ёддоштҳо”-и 
Садриддин Айнӣ)” барои дарёфти дараҷаи илмии номзади илмҳои 
филологӣ аз рӯйи ихтисоси 10.02.20. - Забоншиносии муқоисавӣ- 
таърихӣ, қиёсӣ ва муқоисавӣ.

Дар замони муосир таҳқиқу муқоиса ва омӯзишу баррасии паҳлуҳои 

гуногуни грамматикии забони адабии тоҷикӣ дар муқоиса бо забонҳои 

дигари дунё аҳамияти илмию амалӣ касб намуда, дар ин ҷода корҳои 

таҳқиқотӣ амалӣ гардида истодаанд. Дар илми забоншиносӣ доираи 

омӯзиши муқоисавӣ-таърихии паҳлуҳои гуногуни забони тоҷикӣ хеле фарох 

гардида, паҳлуҳои дигари муқоисаи он, аз ҷумла, нишон додан ва таҳлили 

қиёсии вижагиҳои ҳиссаҳои нутқ басо муҳим мебошад.

Ҳар як ҳиссаи нутқ дар низоми сарфии забонҳои тоҷикӣ ва англисӣ 

мавқеи густурдаеро ба худ касб намуда, роҳу усули таҳқиқу таҳлили хосаеро 

соҳиб аст.
Аслан, дар доираи сарфи забон ҳиссаҳои нутқ омӯхтаву таҳқиқ карда 

мешаванд ва зарф яке аз ҳиссаҳои мустақилмаънои нутқ аст, ки баъзе аз 

паҳлуҳои он то ҳол аз лиҳози муқоиса мавриди таҳлили амиқу дақиқ қарор 

нагирифтааст.
Диссертатсияи Саидова Нилуфар Абдулмаҷидовна дар мавзуи “Таҳлили 

луғавӣ - грамматикии зарф дар забонҳои тоҷикӣ ва англисӣ (дар асоси 

маводи “Ёддоштҳо” -и Садриддин Айнӣ)” унвон дошта, аз муқаддима, се 

боб, даҳ фасл, шаш зерфасл, хулоса ва феҳристи адабиёт иборат аст.

Дар муқаддимаи рисола сухан дар бораи мубрамии мавзуи таҳқиқот, 

дараҷаи таҳқиқи мавзуи илмй, робитаи таҳқиқот бо барномаҳо (лоиҳаҳо) ва ё 

мавзуъҳои илмӣ, мақсад, вазифа, объект, мавзуъ, асосҳои назариявӣ, 

заминаҳои эмпирикӣ, пойгоҳ ва навгонии илмии таҳқиқот, нуктаҳои ба ҳимоя 

пешниҳодшаванда, аҳамияти назариявӣ ва амалӣ, дараҷаи эътимоднокии 

натиҷаҳои таҳқиқот, мутобиқати диссертатсия ба шиносномаи ихтисоси 

илмй, саҳми шахсии довталаби дараҷаи илмӣ дар таҳқиқот, тасвиб ба 

амалисозии натиҷаҳои диссертатсия, интишорот аз рӯйи мавзуи диссертатсия 

ва сохтору ҳаҷми диссертатсия меравад.

Дар боби якуми рисола «Масъалаҳои назарии омӯзиши зарф дар 

забонҳои тоҷикӣ ва англисӣ» хусусиятҳои грамматикии зарф, роҳҳои ифодаи 

он дар доираи ду забони таҳқиқшаванда ва вазифаҳои он мавриди баррасӣ 

қарор гирифтаанд.

Боби мазкур аз се фасл иборат аст. Фасли якум «Мафҳуми зарф дар 

забоншиносӣ» унвон дошта, муҳаққиқ оид ба хусусиятҳои фарқкунандаи 

зарф аз дигар ҳиссаҳои нутқ сухан гуфтааст. Ба андешаи муаллиф: “Яке аз 

хусусиятҳои фарқкунандаи зарф аз дигар ҳиссаҳои нутқ дар он аст, ки зарфҳо 

аз забонҳои дигар иқтибос намешаванд, аммо бо вуҷуди ин, дар забони 

тоҷикӣ як қатор зарфҳое мавҷуданд, ки решаашон арабӣ буда, ба воситаи 

илова намудани пасванди -ан сохта шудаанд” (саҳ.17). Ба қавли муқаққиқ 

дар забонҳои тоҷикиву англисӣ як қатор калимаҳое мавҷуданд, ки аз зарф 

тафовуте надоранд, аммо вобаста ба матн онҳо вазифаҳои гуногунро иҷро 

мекунанд (ҳамон ҷо). Дар фасли мазкур таваҷҷуҳи асосӣ ба сохта шудани 

зарфҳо тавассути вандҳо ва ишораҷонишинҳо низ дода шудааст. Муаллиф 

қайд мекунад, ки “агар ба басомади баъзе аз зарфҳои тоҷикии имрӯз, имшаб, 

имсол назар афканем, аён мегардад, ки онҳо дар натиҷаи тадриҷан бо исмҳои 

рӯз, шаб, сол як шудани шакли қадимии ишораҷонишини “има”, ки ин 

якшавӣ боиси ихтисор гардидани садоноки охирини ишораҷонишии 

гардидааст (има-им-ин), ба вуҷуд омадааст (ҳамон ҷо). Муайян карда 

шудааст, ки устувории аломатҳои сарфии зарф он қадар маълум нест. Ин аз 

он шаҳодат медиҳад, ки зарф чун категорияи падидаи дертар пайдошуда ба 

исм ва феъл мансуб буда, маҳз аз ҳисоби онҳо ба вуҷуд омадаанд ва миқдори 

онҳо рӯз аз рӯз афзуда истодааст. Дар иртибот ба мавзуи мавриди назар 

муаллиф ба таври зайл хулосабарорӣ кардааст: Вазифаи асосии зарф дар ҳар 

ду забон муайяну мушаххас намудани маънои феъл, категорияи ҳолат, сифат 

ва зарф ба шумор меравад. Дар ин маврид зарф чун ҳол баромад мекунад. 

Дар баъзе ҳолатҳо зарф гуруҳи пурраи калимаҳоро муайян мекунад ва 

метавонад ба исм марбут шуда, дар ҷумла нақши муайянкунандаро бозад. Ин 

нишондод бори дигар собит намуд, ки зарфҳои ба феъл мансуббуда маънои 

онро дар муносибатҳои гуногун муайян карда метавонанд” (саҳ.23).

Дар фасли дуюми диссертатсия «Тафовути зарф ва сифат» муаллиф 

назари хешро роҷеъ ба алоқаи сарфӣ байни сифат ва зарфи забонҳои 

таҳқиқшаванда баён карда, чунин пиндоштааст, ки “Тафовути зарф ва сифат, 

пеш аз ҳама аз лиҳози маъно ҳувайдо мегардад. Сарфи назар аз он ки сифат 

ва зарф аломатро ифода мекунанд, аммо тафовут дар он зоҳир мегардад, ки 

зарф аломати амалро ва сифат аломати ашёро ифода менамояд.” (саҳ.24). Дар 

ин росто, муаллиф чунин кайд мекунад: “Мансубияти калима ба ду ва ё зиёда 

ҳиссаи нутқ сарфи назар на танҳо аз нигоҳи басомади онҳо, балки аз лиҳози 

алоқаҳои маъноии калимаҳо, ки ба худ касб мекунанд ва сохтори 

морфологии худро созмон медиҳанд. Аз ин рӯ, вожаҳои ифодакунандаи 

фасли сол ва қисми рӯз ҳамзамон метавонанд, чун сифат, исм ва зарф 

истеъмол гарданд” (саҳ.27). Бояд зикр кард, ки дараҷаи корбурди зарфҳои 

мазкур дар ин фасл бо мисолҳо аз асарҳои бадеӣ хеле хуб натиҷагирӣ 

шудааст, ки нишонае аз муҳассаноти рисола ва муаллифи он маҳсуб меёбад.

. Фасли сеюми диссертатсия “Дараҷаҳои қиёсии зарф дар забонҳои 
муқоисашаванда” ном дошта, дар он ташаккулёбии дараҷаҳои зарф дар 

доираи ду забон тавассути мисолҳои мушаххас таҳлил гардидааст.

Боби дуюми диссертатсия «Таҳлили муқоисавии зарфҳои хосаи 

тавсифӣ дар забонҳои тоҷикӣ ва англисӣ» унвон дошта, дар он масъалаҳои 

таҳқиқу пажуҳиши категорияҳои зарф, усулҳои таҷзияи семантикии он ва 

дараҷаи корбурди зарфҳо баррасӣ мегардад.

Дар фасли якуми боби мазкур масъалаи зарфи тарзи амал ва таҳлили 

луғавию маъноии он марвиди баррасӣ қарор дода шудааст. Муаллиф зикр 

мекунад, ки дар забони адабии ҳозираи тоҷик зарфҳои тарзро дар ҳар ду 

забон аз лиҳози маънои луғавиашон ва алоқаи нисбат ба амал, яъне ба феъл 

доштаашон метавонанд ба гуруҳҳои мухталиф ҷудо шаванд (саҳ. 44). 

Ҳамзамон, муаллиф дар ин фасл хусусиятҳои умумии зарфҳои арзи амалро 

дар забонҳои муқоисашаванда нишон додааст.

Муаллиф таъкид мекунад, ки дар ҳар ду забон ҳам зарфҳои зикршуда 

айнан тарзи амалро аз лиҳози хусусияти сифатӣ шарҳу тавзеҳ додаанд. Ягона 

тафовут байни забонҳои муқоисашаванда - ин ҷойи зарф дар ҷумла аст, яъне 

мавқеи зарфҳои тарзи амали тоҷикӣ дар ҷумла озод аст ва дар забони 

англисӣ он одатан пас аз хабар меояд (саҳ. 53).

Зерфасли дуюми боби мазкур ба омӯзишу таҳлили масъалаи таркиби 

морфологии зарфи тарзи амал дар забонҳои тоҷикӣ ва англисӣ, намудҳои он 

ва ташаккули зарфи тарзи амал тавассути вандҳо бахшида шудааст. Ба 

андешаи муаллиф, дар осори муқоисашаванда аз миёни пасвандҳои зарфсози 

фавқуззикр бархе дар бунёди як қатор зарфҳои сохтаи нав ҳиссагузорӣ 

кардаанд, вале доираи истифодаи онҳо баробар нест. Масалан, пешванди бе- 

дар осори мавриди қиёс яке аз унсурҳои вожасози сермаҳсул маҳсуб 

мешавад, ки асосан, аз дигар ҳиссаҳои номии нутқ зарфҳои сохтаи доираи 
семантикиашон гуногун месозад (саҳ.55). Ҳамзамон, дар зерфасли мазкур 

таҳлили омории зарфҳои тарзи амали забонҳои муқоисашаванда дар асоси 

“Ёддоштҳо” —и Садриддин Айнӣ дар шакли диаграмма оварда шудааст, ки 
боиси таҳсин аст.

Дар фаслу зерфаслҳои дигари боби дуюм масъалаҳои зарфҳои монандӣ 

ва микдору дараҷа, таҳлили луғавию маъноӣ ва таркиби морфологии онҳо 

тавассути диаграммаҳо нишон дода шудааст.

Боби сеюми диссертатсия ба “Таҳлили муқоисавии зарфҳои ҳолӣ дар 

забонҳои тоҷикӣ ва англисӣ” бахшида шудааст. Дар фасл ва зерфаслҳои боби 

сеюм муаллиф роҳу тарзи чӣ гуна истифода шудани зарфҳои ҳолӣ ва ваҷҳи 

истифодаи онҳоро бо мисолҳои мушаххас тавсиф мекунад. Масалан, ба 

андешаи муаллиф, дар забонҳои қиёсшаванда як қатор зарфҳо бо номи 

зарфҳои ҳолӣ маъмуланд, ки фарогири маъниҳои замон, макон, самт ва 

сабабу натиҷа буда, бархе аз онҳо хусусияти мафҳумиро ифода мекунанд. 

Онҳо ҳолати берунии гузариши амалро ифода намуда, аломатҳои сифатии 

дохили худи ҷараёнро тавсиф намекунанд. Аз ин рӯ, алоқаи онҳо бо феъл 

назар бо дигар зарфҳо каме наздик аст (саҳ.93-94).

Дар фасл ва зерфасли якуми боби сеюми диссертатсия сухан дар бораи 

зарфи замон, вижагиҳои луғавию маъноӣ ва таркиби морфологии он меравад. 

Муаллиф чунин иброз мекунад, ки дар забонҳои мавриди назар зарфҳои 

замон замони воқеъ гардидани амалро ифода мекунанд. Зимнан, ин қисмати 

кор роҷеъ ба қиёсу баррасии вижагиҳои зарфи замон ва дараҷаи корбурди он 

мебошад. Ба ақидаи муаллиф “Аз ҷиҳати маънои луғавӣ зарфҳои замони 

забонҳои муқоисашаванда доимӣ ё ғайридоимӣ будани замони иҷрои амал, 

мушаххас ё номушаххас будани он, лаҳзагӣ будани амал ва монанди инҳоро 

ифода карда метавонад” (саҳ. 95).

Фасли дуюми боби сеюмро, ки “Зарфи макон ва хусусиятҳои 

этимологӣ ва луғавию маъноии он” номгузорӣ шудааст, натиҷагирӣ намуда, 

муҳаққиқ қайд мекунад, ки зарфи макон дар ҳар ду забон ҷой, макон, 

ибтидову интиҳо, суйи амалу ҳолат ва роҳи ҳаракатро ифода менамояд. Аз ин 

рӯ, ӯ тасмим гирифтааст, ки оид ба чанд вижагиҳои таркиби морфологии 

зарфи макон дар зерфасли якуми фасли дуюм хулосабарорӣ намояд. 
Муаллиф дар фасли сеюми боби сеюм оид ба зарфи сабабу мақсад ва 

хусусиятҳои луғавию маъноии онҳо маълумот додааст.

Ҳамин тариқ, ҳар як боби диссертатсия бо хулосаҳо ва натиҷагириҳои 

мушаххаси муҳаққиқ ба охир расидаанд ва ин аз он шаҳодат медиҳад, ки 

муаммоҳои дар диссертатсия матраҳгардида пурра ҳалли ҳудро ёфтаанд. Дар 

хулосаи умумӣ бошад, муаллифи диссертатсия натиҷаҳои таҳқиқоти ҳудро 

ҷамъбаст намуда, аҳамияти назарӣ ва амалии онро нишон додааст.

Диссертатсияи Саидова Нилуфар Абдулмаҷидовна дар мавзуи 

“Таҳлили луғавӣ-грамматикии зарф дар забонҳои тоҷикӣ ва англисӣ (дар 

асоси маводи “Ёддоштҳо”-и Садриддин Айнӣ)” дар асоси меъёрҳои нави 

илмӣ таҳия гардидааст. Тарзу усули иқтибос, таҳияи бобу фасл ва хулоса 

тибқи талаботи стандартҳои муосири таълифи корҳои илмию таҳқиқотӣ ба 

роҳ монда шудааст.
Тамоми мақолаҳои нашрнамудаи муаллифи диссертатсия, ки ба 

забонҳои тоҷикӣ ва русӣ чоп шудаанд, муҳтавои рисоларо инъикос 

менамоянд. Диссертатсияи мазкур дар омӯзишу баррасии масоили 

забоншиносии муқоисавӣ-таърихӣ, таърихи забони тоҷикӣ, сарфу наҳв, 

ҳамчунин дар таҳияи дастурҳо ва раҳнамоҳои таълим аз фанҳои сарфу наҳв 

ва семинарҳои махсуси забон барои суҳбату машваратҳои илмӣ заминаи 

муфид ба ҳисоб меравад.

Дар баробари дастовардҳои муҳим диссертатсия ва автореферат аз 

камбудиву норасоиҳо низ холӣ нест:

1. Диссертатсияи муаллиф оид ба таҳлили қиёсии вижагиҳои луғавӣ - 

грамматикии зарф бахшида шудааст. Хубтар мешуд, ки муҳаққиқ ин 

хусусиятҳоро дар алоҳидагӣ мавриди қиёс қарор медод;

2. Бобҳои дуюм ва сеюми диссертатсия ба масъалаи намудҳои зарф 

бахшида шуда бошанд ҳам, дар онҳо иқтибосҳои илмӣ кам ба назар 

мерасанд;

3. Дар зерфасли якуми фасли дуюми боби дуюми диссертатсия муаллиф 

роҷеъ ба таркиби морфологии зарфи тарзи амал сухан гуфтааст, аммо хуб 

мешуд, ки мисолҳои овардашуда таҳлил карда мешуданд;

4. Ба андешаи мо танзими феҳристи адабиёт аз доираи талаботи танзими 

диссертатсияи илмӣ дур рафтааст;

5. Дар боби сеюми фасли якуми диссертатсияи муаллиф оид ба зарфи 

замони забонҳои тоҷикӣ ва англисӣ сухан рафтааст, аммо хусусиятҳои 

умумӣ ва фарқкунандаи зарфи макон аз мадди назари муаллиф дур мондааст;

6. Хуб мешуд ҳамаи мисолҳои овардашуда таҳлил карда мешуданд;

7. Х,ар як боби диссертатсия бо хулосаҳои алоҳида ҷамъбаст карда 

нашудааст.

8. Дар баъзе саҳифаҳои диссертатсия камбудиҳои услубӣ, техникӣ ва 

имлоиро мушоҳида кардан мумкин аст.

Дар маҷмуъ, камбудиҳои ҷойдошта ба аҳамияти таҳқиқоти 

анҷомдодашуда таъсири манфӣ нахоҳад расонид, зеро онҳо камбудиҳои 

ҷузъӣ буда, ислоҳпазиранд ва дар корҳои минбаъда барои бартараф намудан 

тавсия дода мешаванд.

Фишурдаи диссертатсия мазмуну мундариҷаи корро пурра инъикос 

карда метавонад ва мақолаҳои таълифнамудаи муаллиф низ ба талабот 

ҷавобгӯянд.
Дар маҷмуъ, диссертатсияи Саидова Нилуфар Абдулмаҷидовна дар 

мавзуи “Таҳлили луғавӣ-грамматикии зарф дар забонҳои тоҷикӣ ва англисӣ 

(дар асоси маводи “Ёддоштҳо”-и Садриддин Айнӣ)” ба талаботи бандҳои 31 - 

35-и Тартиби додани дараҷаҳои илмӣ, ки бо қарори Ҳукумати Ҷумҳурии 

Тоҷикистон аз 30 июни соли 2021, таҳти №267 тасдиқ шудааст, ҷавобгӯ буда, 

муаллифи он сазовори дарёфти дараҷаи илмии номзади илмҳои филологӣ аз 

рӯйи ихтисоси 10.02.20. - Забоншиносии муқоисавӣ-таърихӣ, қиёсӣ ва 
муқоисавӣ мебошад.

Тақриз ба диссертатсия ва автореферат дар ҷаласаи кафедраи

забоншиносии муқоисавӣ ва назарияи тарҷумаи Донишгоҳи 

байналмилалии забонҳои хориҷии Тоҷикистон ба номи Сотим Улуғзода 
муҳокима гардидааст.

«26» январи 2023 с. Суратҷаласаи №6/2
Мудири кафедраи забоншиносии
муқоисавӣ ва назарияи
тарҷумаи Донишгоҳи байналмилалии забонҳои 
хориҷии Тоҷикистон ба номи Сотим Улуғзода
номзади илмҳои филологи, 
дотсент Соҳибназарова Ҳавасмоҳ Тиллоевна

Ташхисгар:
Номзади илмҳои филологӣ, 
дотсенти кафедраи забоншиносии
муқоисави ва назарияи тарҷумаи
Донишгоҳи байналмилалии 
забонҳои хориҷии Тоҷикистон. . 
ба номи Сотим Улуғзода Маҳмудзода Миҷгонаи Абдулваҳоб

Котиб: ^1/нДг'" Ҳамроев Озодбахт Абдусалимович

Суроға: 734019. г Душанбе,
ул. Муҳаммадиев 17/6
Суроғаи электронӣ: гес1ога1@бс121.Д
Тел: (+992 37) 2325003; (+992)882 89 1717
Имзоҳои Ҳ.Т. СоҳибназаровдДМ.А. Маҳмудзода ва О.А. Ҳамроевро 
тасдиқ менамоям:

А?/ V''
Сардори раёсати кадрҳет ДБЗҲ^ГШ нрми
С.Улуғзода /§/’ Юсупова Бибиҷон Ғаниҷоновна

Шф 7 /Я
-----ЯЯ 27.01.2023 с.

